
sþ. 199. Tillaga til þingsályktunar [135. mál]
nm undirhúning að virkjun Héraðsvatna hjá Villinganes i.

Flm.: Páll Pétursson, Ragnar Arnalds. Stefán Valgeirsson, Stefán Jónsson,
Ingvar Gíslason, Helgi F. Seljan, Ingi Tryggvason, Þórarinn Þórarinsson,

Kjartan Olafsson, Sighvatur Björgvinsson, Ólafur Þ. Þórðarson.

Alþingi ályktar að fela ríkisstjórninni að gera ml þegar ráðstafanir til þess að
hraðað verði svo sem frekast er unnt undirbúninai nð virkjun Héraðsvatna hjá
Villinganesi og hönnun hennar, ,,'.10 að þar megi reisa næsta raforkuver ii Norður-
landi YC~;tTa.

Greinargerð.
Þessi tillaga til þingsályktunar er endurflutt frá 98. löggjafarþingi, en þá varð

hún ekki útrædd.
Orkustofnun gaf út i maí Hl75 frumáætlun um 32 mw. virkjun við Villinganes

í Skagafirði. Skýrsla þessi er unnin á vegum Verkfræðistofu Sigurðar Thoroddsen
og bel' hún þnð með sér að þarna el' um mjög álitlega virkjun að ræða, sé verið að
virkja vegna Íslenskra notenda. Hins vegar el' virkjun þessi ekki af þeirri stærð nð
hún gæti orðið orkuöflunarfyrirtæki vegna erlendrar stóriðju. Síðan hafa verið
framkvæmdar allmiklar rannsóknir á þessum slóðum, og gaf Orkustofnun út í mars
1977 hönnunaráætlun fyrir 30 mw. virkjun við Villinganes samda af Verkfræði-
stofu Sigurðar Thoroddsen og aðra skýrslu eftir verkfræðinga Orkustofnunar, þá
Birgi Jónsson, Davíð Egilsson og Snorra Sophaníasson. Sú skýrsla heitir Villinga-
nesvirkjun, Mannvirkjafræði.

Niðurstöður þessara rannsókna eru þær, að upphaflegri tilhögun var breytt
nokkuð, þar sem berglög reyndust þéttari en ráð hafði verið fyrir gert, og enn þá
hagkvæmara stíflustæði ákvarðað en fyrirhugað var í frumáætlun.

Í bréfi frá Verkfræðistofu Sigurðar Thoroddsen til Orkustofnunar, dags. 15.
mars 1977, segir m.a.:

"Raunfallhæð fyrirhugaðrar virkjunar er 58 m, sem að mestu leyti fæst með
stíflu í árfarvegi. Virkjað rennsli er ráðgert 59 kl/s og uppsett afl 30 MW. Stofn-
kostnaður vinnsluvirkja er áætlaður 3900 m.kr. miðað við verðlag eins og það var
í maí 1976.

Niðurstöður áætlunar staðfesta fyrri ályktanir um Villinganesvirkjun. Áætluð
orkuvinnsla í samtengdu landskerfi. 180 GWhja, jafngildir 6000 nýtingar stundum
á ári, og áætlað orkuverð við stöðvarvegg er nálægt 2.84 kr jKWh miðað við, að
árlegur kostnaður verði 13.13af hundraði stofnkostnaðar.

Nú kann að verða talið æskilegt að setja upp meira afl en 30 MW, ef ráðist
verður í virkjunarframkvæmdir. Má í því sambandi benda á hugsanlegar virkj-
anir ofar á vatnasviðinu ásamt vatnsmiðlun, sem auka mundi afkastgetu Villinga-
nesvirkjunar. Um þessi atriði er rætt nokkru nánar í 8. kafla greinargerðar og m. a.
gerð áætlun um 40 MW virkjun með einni vélasamstæðu. Stofnkostnaður þeirrar
virkjunar er áætlaður 4245 m.kr. Viðbótarkostnaður verður því 345 m.kr. eða
34.5 mkr z'M'W,þannig að líta má á 10 M\V aflviðbót sem hagkvæmt vara- og topp-
afl, áður en kæmi til frekari orkunýtingar.

Virkjun við Villinganes verður því sem næst hrein rennslisvirkjun, þar sem
nýtileg miðlun verður einungis nálægt 13 GL. Þrátt fyrir það teljum við eðlilegt
rekstraröryggi verða fyrir hendi, þar sem vetrarrennsli er mjög jafnt. Fer það
sjaldan niður fyrir 40 kl/s, sem er nálægt vatnsnotkun við meðalálag.

Umrædd áætlun um virkjun Héraðsvatna við Villinganes verður að teljast
fullnægjandi til ákvarðanatöku um framkvæmdir. Við teljum, að óvissuþættir séu
fáir og engir mikilvægir, en samhliða gerð útboðsgagna, ef til kemur, þurfa að
fara fram viðbótarathuganir á jarðlagaskipan og líklegum byggingarefnum. Þá
þarf að gera líkanprófanir á framhjárennslisgöngum og botnrás, bæði að þVÍer varðar
falltöp og rof neðan botnrásar.

Við viljum þakka gott samstarf við Orkustofnun við áætlanagerðina og erum
reiðubúnir til frekari samvinnu þar að lútandi.

Virðingarfy lIst,

Sigurjón Helgason. Loftur Þorsteinsson."

Iðnaðarráðherra hefur talið heppilegra að leggja áherslu á virkjun Blöndu og
borið þrisvar fram frv. þar að lútandi. Blanda verður hins vegar ekki virkj uð nú
á næstunni samkvæmt þeirri virkjunartilhögun sem iðnaðarráðherra þráflytur hér
á Alþingi í frumvarpsformi, nema með því að selja mestalla orkuna til orkufreks
iðnaðar.

Virkjunin er allt of stór fyrir almennan raforkumarkað á Norðurlandi og einnig
of stór fyrir almennan markað á landinu öllu, nema í tengslum við sérstök stór
verkefni á sviði orkufreks iðnaðar. Enn augljósara er þó, að áform um Blöndu-
virkjun, sem koma beint í kjölfar ákvörðunar um Hrauneyjafossvirkjun, hljóta
að vera tengd stórfelldum hugmyndum um uppbyggingu erlendrar stóriðju á fyrri
hluta næsta áratugs.

Villinganesvirkjun í Héraðsvötnum er hins vegar af þeirri stærð, að hún fellur
mjög vel að þeirri aukningu raforkumarkaðarins. enda gæti hún verið fullnýtt í
þágu landsmanna allra á rúmu ári. Auk þess er virkjunin talin mjög hagkvæm sam-
kvæmt nýjustu útreikningum.

Þá er þess að geta, að um virkjun hjá Villinganesi er einhugur heimamanna

(sjá fylgiskjöl I, II, III, IV, V, VI, VII, VIII og IX). því er hins vegar ekki að
heilsa hvað varðar virkjun Blöndu, enda er þar um að ræða geysilega röskun á
náttúrufari (sjá fskj. X, XI og XII). Þar er áformað að mynda miðlunarlón. Þar
kæmi til með að sökkva gróið land, 60-70 km>, Til samanburðar má geta þess,
að þetta land er stærra en öll tún í Austur-Húnavatnssýslu. Þetta land er gott
og gjöfult, og með öllu óvíst að þessi landspjöll verði bætt.

Upprekstur á Auðkúluheiði eiga Svínavatns- og Torfalækjarhreppar og Blönduós,
á Eyvindarstaðaheiði Bólstaðarhlíðarhreppur, Seyluhreppur, Lýtíngsstaðahreppur og
einstaka jarðir í Akrahreppi og Rípuhreppi.

Viðhorf íbúa þeirra hreppa, er upprekstur eiga á Eyvindarstaðaheiði, kemur
glögglega í ljós í fylgiskjölum. Viðhorf íbúa Svínavatnshrepps er það, að í júní 1975
skrifaði meiri hluti atkvæðisbærra íbúa hreppsins undir yfirlýsingu til iðnaðar-
ráðuneytisins um það, að þeir teldu ekki koma til greina að sökkva landi á Auð-
kúluheiði. Síðan var samþykkt á almenum sveitarfundi á Húnavöllum 15. júlí 1975
með 31 atkv. gegn 16 ályktun sem tekur af öll tvimæli um vilja hreppsbúa. Flestir
íbúar Torfalækjarhrepps og forráðamenn Blönduóshrepps hafa hins vegar tekið
jákvæða afstöðu varðandi virkjun Blöndu.

Það er því ljóst að samstaða næst ekki nema um virkjun Héraðsvatna, en þar
er ekki heldur um verulega röskun á náttúrufari að ræða.

Lýsing mannvirkja. Heildaryfirlit.

Af 59 m heildarfallhæð fást um 55 m með stíflugerðinni, en um 4 m með dýpk-
un farvegar. Hvort tveggja hefur verið ákvarðað með hagkvæmnisreikningum.

Stíflulónið verður um 1.7 km2 að flatarmáli og rúmar um 33.5 kl með vatns-
borði í yfirfallshæð (151.8 m y. s.).

Þar sem inntak virkjunarinnar verður við botn lónsins takmarkast niður-
dráttur í því aðeins af hagkvæmnisástæðum, þ. e. jafnvægi milli notagildis miðlunar
og fallhæðar. Ljóst er, að lónið er of lítið til rennslismiðlunar að marki umfram
dægursveiflur og að hagkvæmast muni því vera að halda sem hæstu vatnsborði í
þvíað jafnaði. Möguleikinn á niðurdrætti er þó mikilvægur til að tryggja full af-
köst virkjunarinnar um stundarsakir í neyðartilvikum þótt aðrennsIi sé í lágmarki.
Þannig má t. d. halda 30 MW afli í um það bil 5 sólarhringa með 13 Gl miðlun,
þegar lágrennsli er í vötnunum. Svarar það til rúmlega 9 m niðurdráttar í stíflu-
lóninu.

Rekstur virkjunarinnar sem rennslisvirkjunar byggist á líndáreinkennum Jök-
ulsánna, sem nánar er vikið að í kaflanum um vatnafræði. Virkjunartilhögun er
annars í aðaldráttum sem hér segir:

Aðalstíflan er jarðefnastífla með þéttikjarna Úr mórenu, en steypt yfirfall verð-
ur á vesturbakka. og rennur flóðvatn frá því eftir nýjum farvegi á kafla, en skilar
sér aftur í farveg Héraðsvatna um 1 km neðan virkjunar.

Á byggingartíma verður rennslinu veitt fram hjá stíflustæðinu um jarðgöng
í vesturbakkanum. Á síðasta byggingarstigi verður lokuvirki komið fyrir við út-
streymisop ganganna og stutt hliðargöng lögð frá þeim að stöðvarhúsinu. sem verð-
ur ofanjarðar í gljúfrinu neðan stiflu.

Göngin verða þannig bæði aðrennslisgöng virkjunarinnar og botnrásargöng auk
þess að flytja framhjárennsli á byggingartíma. Um 2 km langur frárennslisskurður
er ráðgerður frá stöðvarhúsinu niður eftir árfarveginum.

Þá er þess að geta að í Jökulsánum í Skagafirði eru nokkrir aðrir álitlegir
virkjunaráfangar þannig að þarna virðist vera um að ræða álitlega staðhætti til
raforkuöflunar miðað við þarfir landsmanna sjálfra. Það er skoðun flm., að sam-
tenging raforkukerfis landsmanna sé hið brýnasta verkefni. Eðlilegt sé síðan með
tilliti til öryggis og atvinnusjónarmiða að reisa virkjanir af hæfilegri stærð í hin-
um ýmsu landshlutum. Virkjunarstaðurinn er ekki á eldvirku svæði.

Kostnaðaryfirlit.
Stíflur
Yfirfall
Inntak og botnrásargöng .
Stöðvarhús, hús á botnrás, stigahús og útivirki .
Frárennslisskurður .
Vegagerð .
Stöðvarvarðahús .
Vélar og búnaður .

660 m.kr.
150
385
245
58
90
32

945

2565 m.kr.Samtals

Ófyrirséð 5% af 760 m.kr .
Ófyrirséð 15% af 1805 m.kr .

Verðhækkanir

Hönnunar- og umsjónarkostnaður

Undirbúningskostnaður

Vextir á byggingartíma

38
271 -

Samtals 2874 m.kr.

230 -

Samtals 3104 m.kr.

310 ~

Samtals 3414 m.kr.

130 -

Samtals 3 544 m.kr.

356 -

Heildarkostnaður 3900 m.kr.
Stofnkostnaður á afleiningu : 3900 = 130 m.kr./MW

30
Stofnkostnaður á orkueiningu : 3900 = 21.67 kr /k Wh/ a

180

Orkuverð við stöðvarvegg: _3900 X 0.1313 = 2.84 kr.j'kWh
180

Vatnasvið:

Eystri-Jökulsá við Skátastaði (vhm 144) .
Vestari-Jökulsá við Goðdalabrú (vhm 145) .
Vatnasvið til virkjunarinnar .

Rennsli:
Meðalrennsli (reiknað) .
Hönnunarflóð á yfir falli (áætlað) .
Aftakaflóð (áætlað) .
Mesta mælt rennsli (að hluta áætlað) .

Inntaksión:
Flatarmál við yfirfallshæð 151.8 m y. s .
Rúmmál við yfirfallshæð .
Miðlunarrými frá 151.8 að 142.5 m y. s .

1100 km"
808 km2

2050 km2

62.1 kljs
1800 kl/s
2500 kljs

550 kl z's

1.7 km2

33.5 Gl
13 GI

Yfirfall:
Lengd .
Krónuhæð .
Vatnsborð í lóni við 1800 kl/s rennsli " .

Jarðstíflur:

Heildarlengd .
Krónuhæð .
Krónubreidd .
Mesta hæð .
Flái vatnsmegin .
Flái loftmegin .

Framhjárennslisgöng:

Lengd .
Flatarmál .
Vatnshraði við fullt álag .
Stærð botnrásarops .
Flutningsgeta við v.b. í lóni 151.8 my. s .

Inntak:

Stærð ristaops .
Vatnshraði við fullt álag .

Frárennslisskurður :

Lengd .
Botnbreidd .
Fláar .
Vatnshraði við fullt álag .

Stöðvarhús:

Gerð: venjuleg ofanjarðar
Lengd .
Breidd .
Hæð .
Uppsett afl .

Vatnsvélar :

Francishverfill á lóðréttum ás .
Rennsli .
Raunfallhæð ..............................•...........
Afl .
Snúningahraði " .
Nýtni við ástimplað afl .

Rafali:
Þriggja fasa á lóréttum ás .
Afl .
cos Q ••••••••••••••••••••••••••••••••••••••••••••••••••
Snúningshraði .
Spenna .
Nýtni við ástimplað afl ...............................•
Tíðni .

200 m
151.8 m y. s.
154.5 m y. s.

900 m
156.5 m s. s.

6 m
60 m

1:1.7
1:1.5

270 m
72.7 m"
0.81 m/s

2.5x3.6 m"
300 kl /s

6 x 10 m''
1.0 m/s

2200 m
8 m

1:2
1.3 m/s

22.5 m
14 m
30 m
30 MW

1 stk.
59.1 kl/s
58.0 m

42050 Hö
250 su/mín

0,92

1 stk.
37.5 MVA
0.8

250 su/mín
11 kV

0.975
50 HZ

Spennar:

30/40 MVA, 132/11 kV .
630 kVA, 11/0.4 kV .

Afl og orka:

Virkjað rennsli ....................................•...
Hönnunarfallhæð .
Afl ..........•.......................................
Rennslisorka (áætluð) ...........•.........•.•.•.•.•••.
Viðbót orkuvinnslu eftir tengingu Norður- og Suðurlands-
kerfis .

Helstu magntölur :

Gröftur .
Sprengingar .
Sprengingar, göng .
Fyllingar .
Steinsteypa .
Bein mót .
Hvelfd mót .
Steypustyrktarstál .
Stálfóðrun .

Fylgiskjal I.

1
2

stk.
stk.

59.1 kl/s
58.0 m
30 MW

270 GWh/a

180 GWh/a

248000 m3

77000 m3

22000 m3

819000 mS
12400 m3

12900 m"
4400 m"

332000 kg.
17000 kg.

Við undirritaðir landeigendur við Héraðsvötn og Jökulsár í Skagafirði gjorum
kunnugt, að við erum reiðubúnir til viðræðu og samninga um fyrirhugaða virkjun,
sem kennd er við Villinganes, að því tilskildu, að hvers konar tjón á mannvirkjum,
landi og hlunnindum verði að fullu bætt .

.Jafnframt ásk iljum við okkur rétt til samninga um verktilhögun, t. d. að tryggt
sé að vatn flæði aldrei vestur úr yfirfalli í stórflóðum.

Varmahlíð, 4/2 1976,

Hjálmar Guðjónsson, Tunguhálsi II, Guðsteinn Guðjónsson, Tunguhálsi,
Stefán Hrólfsson, Keldulandi, Ólafur Þorsteinsson, Tyrfingsstöðum,

Grétar Símonarson, Goðdölum, Borgar Simonarson, Goðdölum.
Guðrún Eiríksdóttir, Villinganesi. Leifur Hreggviðsson, Birgisskarði,

Trausti Símonarson, Hverhólum, Sigurður Friðriksson, Stekkjarflötum,
Aðalsteinn Eiríksson, Villinganesi.

Fylgiskjal II.

Ályktun fundar sveitarstjórnarmanna í Miðgarði 20. jan. 1976.
Fundur sveitarstjórnarmanna í Upprekstrarfélagi Eyvindarstaðaheiðar, haldinu

í Miðgarði 20. jan. 1976, lítur svo it að yfirlýsing iðnaðarráðherra um að frumvarp
um Blönduvirkjun verði nú á næstunni lagt fyrir Alþingi sé algjörlega óeðlileg og
ótímabær eins og málum þessum er háttað.

Lýsir fundurinn furðu sinni á því, að ekki verði flutt frumvarp um virkjun
Héraðsvatna hjá Villinganesi. og vekur athygli á því, að með þessari yfirlýsingu
hefur iðnaðarráðherra algjörlega gengið gegn margítrekuðum samþykktum Upp-

rekstrarfélagsins og ýmissa fleiri heimaaðila um að sú virkjun skuli vera hið fyrsta
stig virkjana á Norðurlandi vestra.

Fundurinn ítrekar enn áskorun til ríkisstjórnarinnar um að stefna beri að
virkjun við Villinganes, að undangengnum samningum við landeigendur, með
flutningi frumvarps þar að lútandi.

Fylgiskjal III.

Ályktun sveitarfundar í Akrahreppi.
Almennur hreppsfundur í Akrahreppi, haldinn að Héðinsminni 23. júni 1975,

samþykkir eftirfarandi ályktun um orkumál:

Fundurinn fagnar vaxandi áhuga og umræðum, sem fram hafa farið um raf-
orkumál og virkjanir á Norðurlandi vestra. Ber þar hæst yfirlýsingu iðnaðarráðherra,
Gunnars Thoroddsen, um að ákvörðun verði tekin um virkjun Í þessum landshluta
þegar á þessu ári.

Orkuskortur er mjög tilfinnanlegur Í lands hlutanum og stendur athafnalífi og bú-
setuþróun mjög fyrir þrifum. Er því vissulega tími til kominn, að úr verði bætt.
Í þVÍ sambandi hvetur fundurinn til að samtengingu rafveitnanna verði hraðað sem
kostur er og að unnið verði að styrkingu dreifikerfisins.

Um virkjun Í fjórðungnum er það að segja, að velja verður á milli virkjunar
Blöndu eða Héraðsvatna í fyrsta áfanga. Fundurinn mælir eindregið með, að Villinga-
nesvirkjun í Héraðsvötnum verði látin ganga fyrir, og bendir því til stuðnings á
þessi rök:

1) Virkjunin er af heppilegri stærð sem áfangavirkjun, og tryggir næga orku fyrir
vaxandi framleiðslu og búsetu á Norðvesturlandi um nokkurt árabil. Blöndu-
virkjun er aftur á móti of stór fyrir heimamarkað. Yrði því að leita eftir orku-
frek um erlendum iðnaði til þess að kaupa orkuna. Væri þá eins líklegt að heima-
aðilar byggju eftir sem áður við orkuskort. Nógu langt mun gengið á þeirri
braut að selja raforku til' landi á lágmarksverði, meðan inn er flutt olíuorka
á margf öldu verði.

2) Villinganesvirkjun fylgja hverfandi Iandsspjöll. Blönduvirkjun fylgja geigvænleg
landsspjöll.

3) Undirbúningur og bygging Villinganesvirkjunar tekur mun skemmri tíma og
kæmi hún því til nota mun fyrr.

4) Telja má að auðvelt verði að ná samstöðu og samningum við heimamenn um
Villinganesvirkjun. Samstaða: óhugsandi um Blönduvirkjun, vegna landeyðingar
sem henni fylgir.

5) Í Jökulsá eystri eru möguleikar fyrir frekari virkjunum, smærri eða stærri.
Einnig hugsanleg vatnsmiðlun er hefði verulegt gildi fyrir Villinganesvirkjun.
Fundurinn skorar því á hæstvirtan iðnaðarráðherra, alþingismenn, orkumála-

stjóra og hvern þann, er lagt gæti málum lið, að hlutast til um að rannsóknum og
undirbúningi við Villinganesvirkjun verði lokið á þessu ári, ákvörðun tekin og
framkvæmdir hafnar svo fljótt sem aðstæður frekast leyfa.

J óhann L . Jóhannesson,
(fundarstj.) ,

Gunnar Oddsson,
(fundarritari) .

Fylgiskjal IV.

Ályktun sveitarfundar í Seyluhreppi.

Útskrfft úr fundargerð.

"Almennur hreppsfundur í Seyluhreppi, haldinn að Miðgarði laugardaginn 14.
júní 1975, lýsir ánægju sinni yfir þeim áhuga ráðamanna raforkumála fyrir virkjun
á Norðurlandi vestra, sem fram hefur komið.

Jafnframt mótmælir fundurinn eindregið fyrirhugaðri Blönduvirkjun, vegna
þeirra geysilegu landspjalla sem þar koma til með að verða og vart eða ekki verða
bætt, en valda munu verulegri röskun á búskaparaðstöðu margra bænda á svæðinu.

Þá vill fundurinn benda á, að samkvæmt upplýsingum fagmanna getur Jökuls-
árvirkjun í Skagafirði komið fyrr að gagni til að fullnægja þeirri orkuþörf, sem nú
er og verða mun í næstu framtíð á þessu svæði. Þess vegna vill fundurinn leggja
mikla áherslu á að í þá virkjun verði ráðis; sem allra fyrst."

Ofanrituð tillaga var samþykkt með öllum greiddum atkvæðum.
Rétta útskrift úr fundargerð vottar

Halldór Benediktsson,
(fundarstj óri ).

Fylgiskjal V.

Úr aðalfundargerð sýslunefndar Skagafjarðarsýslu.

Samþ. í einu hljóði.
Frá allsherjarnefnd:

Út af framlagðri tillögu þeirra Konráðs Gíslasonar, Jónasar Haraldssonar og
Björns Egilssonar um orkumál leggur nefndin til, að sýslunefndin samþykki til-
löguna, sem hér segir:

Sýslunefnd Skagafjarðarsýslu fagnar yfirlýsingu iðnaðarráðherra frá s. l. vetri
um að tekin verði ákvörðun um vatnsaflsvirkjun í Norðurlandskjördæmi vestra
þegar á þessu ári. Jafnframt skorar nefndin á iðnaðarráðuneytið að sjá um, að
það grundvallarsjónarmið ríki við alla áætlangerð og ákvarðanatöku, að virkjunin
miðist fyrst og fremst við, að fullnægt sé orkuþörf innlends markaðar, - þar með
talin upphitun alls íbúðarhúsnæðis, sem ekki fær notið jarðhita, - áður en ork-
unni er ráðstafað til stórfyrirtækja í eigu erlendra aðila. Það er skoðun sýslunefnd-
ar, að þegar um er að ræða tvo áþekka kosti (Blanda og Jökulsá) beri að hafa
eftirfarandi í huga:

1. Gert er ráð fyrir, að með virkjun Blöndu sökkvi undir vatn a. lll. k. 60 ferkm
gróins beitilands á afréttum, þar sem beitarþröng er þegar fyrir. Allir viður-
kenna, að gróðurlendi landsins sé of litið og sífellt á undanhaldi, m. a. vegna
ofbeitar á vissum landssvæðum svo og vegna áhrifa af völdum óviðráðanlegra
náttúruafla. Af þeim sökum verja íslendingar árlega verulegum fjármunum
til þess að græða sárin á örfoka afréttum oft með misjöfnum árangri. Með þvi
að sökkva tugum ferkm gróins lands undir vatn sýnist því að verið sé að taka
með annarri hendinni það, sem gefið er með hinni. Af þessari ástæðu fyrst
og fremst virðist ljóst orðið að samstaða um virkjun Blöndu muni ekki nást
meðal íbúa í Norðurlandskjördæmi vestra.

2. Af framansögðu telur sýslunefndin einsýnt, að ráðamenn raforkumála snúi sér
þegar að þeim valkosti, sem næst liggur, þ. e. fullnaðarrannsóknum á hag-
kvæmni Jökulsárvirkjunar eystri. Fyrir liggur, að virkjun Jökulsár verði fram-
kvæmd í áföngum. Forsenda hennar er því ekki orkusala til stóriðjureksturs,

svo sem virðist vera með Blönduvirkjun, stærðin er í samræmi við innlenda
orkuþörf, landspjöll verða lítil sem engin og loks er líklegt, að fullkomin
samstaða heimaaðila sé um þá framkvæmd.

3. Sýslunefndin skorar því á þingmenn þessa kjördæmis að beita sér fyrir því,
að virkjun Héraðsvatna hjá Villinganesi og Jökulsár eystri njóti forgangs.
svo að nægilegt fjármagn fáist á þessu ári til rannsóknar á virkjunarmögu-
leikum þar, og leggur á það þunga áherslu, að á næsta Alþingi verði sett lög
um virkjun þessa.

Sauðárkróki, 29. júlí 1975.

Fylgiskjal VI.

Ályktun aðalfundar Kaupfélags Skagfirðinga.

Kaupfélag Skagfirðinga til iðnaðarráðherra Gunnars Thoroddsen 2. júni 1975.

Virkjun á Norðurlandi vestra.

A aðalfundi K. S., er haldinn var 30. og 31. maí s.l., kom fram eftírfarandi
tillaga frá Gunnari Oddssyni, Flatatungu, og var hún samþykkt á fundinum með
lófataki:

"Aðalfundur K. S. 1975 mótmælir eindregið framkomnum hugmyndum um
Blönduvirkjun, þar sem áformað er að sökkva undir vatn og eyða 60-70 km2 af
gróðurlendi á afréttum Skagfirðinga og Húnvetninga.

Þvílíkar landeyðingarframkvæmdir eru á engan hátt réttlætanlegar, þar sem
ljóst er, að á Norðurlandi vestra eru margir hagkvæmir virkjunarmöguleikar, án
þess að teljandi landspjöll fylgi.

Bendir fundurinn á virkjunarstaði í Héraðsvötnum og Jökulsá eystri og vísar
til áskorunar þar um frá síðasta aðalfundi.

Einnig vill fundurinn minna á hugmyndir um virkjun Blöndu í farvegi sínum.
Krefst því fundurinn að strax verði hafist handa við undirbúning og fram-

kvæmdir virkjunar sem fullnægir orkuþörf vaxandi atvinnulífs í þessum landshluta
og landeyðingaráform verði ei látin tefja framgang mála".

Vér sendum yður þessa tillögu, í von um að þér veitið henni brautargengi.

Virðingarfyllst.

pr. pr. Kaupfélag Skagfirðinga,
Helgi Rafn Traustason.

Fylgiskjal VII.

Umsögn.
Umsögn sveitarstjórna austan Blöndu um þáltill. um Villinganesvirkjun og frv.

um virkjun Blöndu.
"Fundur sveitarstjórna í Lýtingsstaða-, Seylu-, Bólstaðarhliðar- og Akrahrepum,

haldinn í Miðgarði 4. apríl 1977, lýsir yfir fyllsta stuðningi við framkomna tillögu til
þingsályktunar um virkjun hjá Villinganesi og beinir eindreginni áskorun til Alþingis
að samþykkja hana. Jafnframt mótmælir fundurinn framkomnu frumvarpi ríkis-
stjórnarinnar um Blönduvirkjun og skorar á ríkisstjórnina að draga frumvarpið til
baka, en Alþingi að synja um heimild til virkjunar að öðrum kosti.

Leggur fundurinn áherslu á, að ekkert það hafi gerst í framvindu virkjunar-
mála á Norðurlandi vestra, sem ástæða sé til að breyta margítrekuðum samþykktum
Upprekstrarfélags Eyvindarstaðaheiðar um þau mál. Fundurinn bendir á, að nú-
verandi hugmyndir um Blönduvirkjun leiða af sér meiri landeyðingu en nokkur

dæmi eru til við mannvirkjagerð á Íslandi til þessa. því telur fundurinn augljóst,
að fullnægjandi samstaða náist aldrei meðal landeigenda um Blönduvirkjun eftir
þeim hugmyndum, sem nú eru uppi, og telur því ástæðulaust að frekari viðræður
fari fram í þeim efnum.

Fundurinn Ítrekar þá meginstefnu, að virkjanir af miðlungsstærð (30--70 mega-
vött) skuli hafa forgang umfram virkjanir af stærstu gerð. Minnir fundurinn á fyrri
röksemdir um að gjalda algeran varhug við orkusölu til erlendrar stóriðju sem
vaxandi þætti í atvinnuþróun landsmanna. því beinir fundurinn því til allra hlutað-
eigandi aðila að veita áfangavirkjunum í Héraðsvötnum og Jökulsá eystri brautar-
gengi og fylgja því máli eftir, svo sem framast eru föng á."

Samþykkt með atkvæðum allra fundarmanna.

Marínó Sigurðsson,
fundarstj óri.

Rósmundur G. Ingvarsson,
fundarritari

Pétur Sigurðsson. Jón Tryggvason. Sigurjón Guðmundsson.
Ingólfur Bjarnason. Árni Sigurðsson. Guðmundur Sigurðsson.

Broddi Björnsson. Borgar Símonarson. Jónas Haraldsson.
Gunnar Oddsson. Guðrún L. Ásgeirsdóttir. Sveinn Jóhannsson.

Halldór Benediktsson. Jóhann L. Jóhannesson.
Gísli Jónsson. Árni Bjarnason.

Fylgiskjal VIII.

Umsögn Búnaðarsambands Skagfirðinga um frv. um virkjun Blöndu.

Sem svar við bréfi formanns iðnaðarnefndar neðri deildar Alþingis, dags. 14. apríl
s. l.. til Búnaðarsambands Skagfirðinga, þar sem beiðst er umsagnar sambandsins
um frv. til laga um virkjun Blöndu, gerði aðalfundur Búnaðarsambands Skagfirðinga,
haldinn að Árgarði dagana 26. og 27. apríl s.l., eftirfarandi samþykkt:

1. Fundurinn minnir á samþykkt sveitarstjórna Lýtingsstaða-, Seylu-, Bólstaðar-
hlíðar- og Akrahreppa frá 4. apríl s, 1. Í þeirri samþykkt kemur glögglega fram
afstaða landeigenda Eyvindastaðaheiðar gagnvart Blönduvirkjun.

Fundurinn tekur alfarið undir þau sjónarmið, sem þar koma fram, og leggur
áherslu á, að þá virkjnnarmöguleíka, sem hafa í för með sér stórkostleg land-
spjöll, beri að geyma, þar til aðrir möguleikar til orkuöflunar hafa verið nýttir.

2. Hagkvæmnisútreikningar um Blönduvirkjun í skýrslu Verkfræðiskrifstofu Sigurð-
ar Thoroddsen (Virkjun Blöndu I) eru meira og minna óraunhæfir. Nægir að
benda á, að ýmis atriði eru órannsökuð, vatnsrennsli til virkjunar ofreiknuð til
muna, ósamið við landeigendur og sumir kostnaðarliðir óta1dir. Leggur því
fundurinn til að frumvarpið verði fellt.

Greinargerð.

Vatnasvið Blöndu við stíflu hjá Reftjarnarbungu er 14.14% minna en við Guð-
laugsstaði. Vetrarúrkoman ofan stíflu nýtist verr til orkuframleiðslu að vetrinum
en úrkoma á svæðinu frá stíflu og niður að Guðlaugsstöðum. sem er í minni hæð
vfir sjó. Má því fastlega reilma með að vetrarrennsli upp við stíflu sé ekki aðeins
14.14% minna en á vatnsmæli hjá Guðlaugssföðum, heldur mun minna. Trúlega
20<';. eða 80% nýting.

Reiknað er með að nýta til virkjunar 93% af meðalrennsli við Guðlaugsstaði.
sem augljóslega er stórum of hátt áætlað, þar sem vatnsgeymsla er takmörkuð við
415 GL, sem er ófullnægjandi miðlun i mörgum árum. Iðnaðarnefnd ætti að kynna
sér rennslisskýrslur Blöndu ýtarlega, t. d. áranna 49/50-51/52-54/55-·68/69 og 69/70.

Miðað við 415 GL geymslu á vatni væri virkjunin vatnslaus lengri eða skemmri
tíma í kaldari og þurrarr árum. Athygli skal vakin á, að sé borinn saman kostnaður
við stíflugerð í Blöndu og Héraðsvötnum skv. skýrslum Verkfræðistofu Sigurðar
Thoroddsen er hvor verkþáttur áætlaður mun lægri við Blöndu en Héraðsvötn og
er vandséð á hverju það er byggt.

Grjótvörn við stíf'lu í Héraðsvötnum er áætluð kr. 1900.00 pr. m", en 1770.00við
Blöndu. Grjót fæst þó meira en nóg við sprengingar á staðnum við Héraðsvötn, en eigi
er ljóst hvar grjót yrði tekið við Blöndu, og þarf að aka því einhverja vegalengd.
Aðrir verkþættir, svo sem gröftur, kjarni, stoðfylIing og síun, eru allir áætlaðir með
hliðstæðum verðmun. (Efni, sem er grafið úr stíflustæði, er ekki nothæft í stiflu).
Ekki er reiknað með í kostnaðarútreikningum bótagreiðslum fyrir landspjöll, sem
yrðu geysiháar.

Krapavandamál í aðrennslisskurði yrði óleysanlegt. Inntakslón mun fyllast af
framburði á stuttum tíma. Fjölmargt fleira mætti nefna sem dregur úr hagkvæmni
Blönduvírkjunar, en þetta skal látið nægja.

Þess skal að lokum getið, að ekkert er vitað um þéttleika jarðlaga og vatn gæti
tapast bæði til Vatnsdals og Svínadals. Þá er augljóst, að vetrarflóð stórvaxa í Langa-
dal við vatnsmiðlun og land og vegur sett í verulega hættu.

Séu allir þættir metnir af raunsæi getur Blönduvirkjun ekki talist hagkvæm
virkjun.

Samþykkt með 22 atkv. gegn einu.

Rétt endurrit úr gjörðabók staðfestist.
Egill Bjarnason (sign).

SUNN Samtök um náttúruvernd á Norðurlandi.
ÁLYKTUN UM BLÖNDUVIRKJUN

Samtök um náttúruvernd á Norðurlandi (SUNN) hafa fylgst með undirbúningi
Blönduvirkjunar i A.-Hún. Miðað við þær hugmyndir, sem nú liggja fyrir um
þessa virkjun (sbr. Greinargerð um virkjun Blöndu, Orkust., 25. 4. 1975), vilja
samtökin vekja athygli á eftirfarandi:
1. f áætluninni er gert ráð fyrir allt að 62 ferkm miðlunarlóni á afréttum A.-Hún.

og Skagafjarðar, en af því er talið að um 56 ferkm séu samfellt gróðurlendi.
2. Við þetta má bæta töluverðu landi, sem fer undir mannvirki í sambandi við

virkjunina, svo sem stíflur, veituskurði, vegi o, fl., svo og raski vegna efnis-
töku. Þá munu eyjar i lóninu ekki nýtast til beitar.

3. Þá fara um 10-15 ferkm af stöðuvötnum undir veitur og lón (Þristikla, Frið-
mundarvatn austara, Gilsvatn o. fl.). Sum þessara vatna eru ágæt veiðivötn.
en lif þeirra mun breytast grundvallarlega við tilkomu jökulvatns úr Blöndu
og fiskur að Iík'ndum hverfa úr þeim.

4. Tillögur hafa komið fram um að veita allt að helmingi þess vatns, sem fellur
til Vatnsdalsár, yfir í hinn nýja farveg Blöndu, en það mundi valda gerbreyt-
ingu á báðum ánum.

5. Hætt er við ýmsum breytingum af völdum miðlunarlónsins. Jarðvegur mun
rofna í bökkum þess og sandfok gæti orðið úr lónstæðinu á vetrum, en á sumr-
um aukinn vatnsagi í grennd við stíflur. (Leki úr lóninu gæti jafnvel orsákað
breytingar á vatnakerfum Vatnsdalsár o. fl. vatna i A.-Hún.). Loks getur lónið
haft áhrif á veður á nærliggjandi afréttum og einnig í nálægum sveitum, t. d.
með aukinni þokumyndun.

6. Ljóst er þvi, að með fyrirhugaðri Blönduvirkjun er stefnt að stórfelldri röskun
á náttúrufari Austur-Húnavatnssýslu, sem kemur verst niður á sumum bú-
sældarlegustu sveitunum, þar sem veðurfar og gróður veita hagstæðust skilyrði
til búskapar og veiðihlunnindi eru einna mest.

7. Hugmyndir um endur sköpun þess gróðurlendis, sem fer undir miðlunarlóneða
önnur virkjunarmannvirki, teljum við algerlega óraunhæfar, enda hlýtur upp-
græðsla eyðilands að vera sjálfsögð án tillits til virkjunar, Hið sama gildir um
möguleika á aukningu veiðinnar í öðrum vötnum, í stað þeirra sem skemmast.

8. Óspillt náttúrufar verður efalaust því meira metið sem tímar liða. Eyðing
gróðurs og dýralífs er ævarandi skaði, sem ekki er hægt að bæta með fé eða
á annan hátt. Það er ekki aðeins skaði þeirra sveita, sem verst verða úti,
heldur allrar þjóðarinnar og raunar alls heimsins.

9. Með tilliti til ofangreindra atriða er það niðurstaða okkar, að ekki skuli stefna
að Blönduvirkjun á næstu áratugum, heldur skuli velja þá virkjunarmöguleika
norðanlands, sem vitað er að valda mun minni umhverfisspjöllum.

(Samþykkt á stjórnarfundi SUNN, 7.6 1975).

Fylgiskjal X.

Umsögn um frv. um Blönduvirkjun.
Frá Samtökum um náttúruvernd á Norðurlandi, SUNN, dags. 25. apríl 1977 á

Akureyri til Ingólfs Jónssonar, iðnaðarnefnd neðri deildar Alþingis.
Félaginu hefur borist bréf þitt, dags. 14. apríl s.l., þar sem beðið er um umsögn

varðandi lagafrumvarp um virkjun Blöndu.
Frá því Blönduvirkjun komst fyrst á dagskrá, hefur það verið ríkjandi skoðun

félagsmanna í SUNN, að ekki skuli ráðist í þessa virkjun fyrr en aðrir sambærilegir
virkjunarkostir hafa verið nýttir.

Ástæðurnar eru fyrst og fremst það mikla gróðurlendi, sem við núgildandi hönnun
virkjunarinnar er fyrirhugað að setja undir miðlunarlón. Þessi skoðun félagsins
hefur verið staðfest með ályktun, sem gerð var á fulltrúafundi félagsins árið 1975,
og sendist hér með í afriti.

Í fyrrasumar var gerð sérstök náttúruverndarkönnun á Blönduvirkjunarsvæðinu
að tilhlutan Orkustofnunar og Náttúruverndarráðs. Við könnun þessa kom ekkert
fram, sem mælir gegn ofangreindu áliti félagsins.

Þá er félagið eindregið mótfallið því að stofna til stóriðjuvera á Norðurlandi
í tengslum við Blönduvirkjun eða aðrar stórvirkjanir, og hefur þegar sent frá sér
ýmsar ályktanir og greinargerðir þar að lútandi, sem birtar hafa verið í fjölmiðlum.

Virðingarfyllst,

F. h. Samtaka um náttúruvernd á Norðurlandi.
Helgi Hallgrímsson (sign).

Fyll!iskjal XI.

Samþykkt sveitarfundar í Svínavatnshreppi.
Sveitarfundur í Svínavatnshreppi, haldinn á Húnavöllum 15. .iÚlí 1975, telur

að ástæðulaust sé að halda áfram rannsóknum vegna hugsanlegrar Blönduvirkjunar
þar sem hún muni óhjákvæmilega hafa stórkostleg landspjöll í för með sér. Telur
fundurinn að orkumál Norðurlands vestra verði betur og farsællegar leyst með
áfanga-virkjunum í Héraðsvötnum og Jökulsá eystri, enda hafa þær virkjanir ekki
geigvænleg landspjöll í för með sér og fullnægja betur orkumarkaði Nor-ðlendinga
þannig að þe,;,'rgeta hagnýtt orkuna sjálfir, en þurfi ekki að selja hana til erlendr-
ar stóriðju, svo sem óhjákvæmilega yrði að gera um orku frá Blöndu.

Samþ. með 31 :16 atkv.

Fylgiskjal XII.

þingsályktun um landgræðslu- og gröðurvemdaráæclun til minningar
um 1100 ára búsetu þjóðarinnar í landinu.

Alþingi ályktar, að á árunum 1975-79, að báðum árum meðtöldum, skuli
framkvæma eftirfarandi áætlun um landgræðslu og gróðurvernd til minningar um
1100 ára búsetu þjóðarinnar í landinu og verja til þess ríkisfé í samræmi við hana:
1. Landgræðsla ríkisins: Stöðvun sandf'oks, jarðvegs- og gróður-

eyðingar. Gróðurvernd og landgræðsla , . .. 700 millj. kr.
2. Skógrækt ríkisins: Skóggræðslukðnnun, skógvernd og skóg-

rækt 170 millj. kr.
3. Rannsóknastofnun landbúnaðarins: Rannsóknir á nýtingu beit-

argróðurs, aðrar tilraunir og gróðurkortagerð 80 millj. kr.
4. Annað: Ráðstafanir til bættrar landnýtingar og stuðningur við

fræðslustarf samtaka áhugamanna 50 millj. kr.

1000 millj. kr.

Árlegar fjárveitingar af r'ikisfé til áætlunar þessarar miðist við, að hún haldi
núverandi framkvæmdagildi sínu hliðstætt því, sem gildir um jarðræktarframlög
samkvæmt 12. gr. jarðræktar laga, og að áætlunin komi til framkvæmda í Jöfnum
árlegum áföngum á árunum 1975-79. Fjárveitingar til áætlunarinnar skulu ekki
blandast saman við venjulegar fjárveitingar til þeirra málaflokka, sem áætlunin
tekur til, og ekki rýra þær.

Landbúnaðarráðherra setur á fót samstarfsnefnd til þess að efla samvinnu
þeirra stofnana, sem hafa með höndum framkvæmd áætlunar þessarar. Ráðherra
skipar formann nefndarinnar að eigin vali, en aðrir nefndarmenn verði þessir:
landgræðslustjóri, búnaðarmálastjóri, skógræktarstjóri og framkvæmdastjóri Rann-
sóknastofnunar landbúnaðarins.

Samþykkt á Alþingi 28. júli 1974.

